
Cael trafferth darllen y cylchlythyr yma? Darllenwch ef yn eich porwr. 

Isetholiad Cynulliad Cenedlaethol Cymru 
 
Bydd isetholiad yn cael ei gynnal yn Alun a Glannau Dyfrdwy ddydd 
Mawrth 6 Chwefror, yn dilyn marwolaeth Carl Sargeant. Mae 
enwebiadau'n cau ddydd Mercher 10 Ionawr 2018. 
 
Mae'r Comisiwn yn rhoi cyfarwyddyd a chefnogaeth i'r Swyddog 
Canlyniadau a'i staff ac i ymgeiswyr ac asiantiaid. 

 

 

Diweddariad i wefan y Comisiwn 
 
Ry'n ni ar fin cychwyn prosiect mawr i ddiweddaru ein gwefan.  
 
Mae gwefannau am y defnyddwyr, felly ry'n ni'n chwilio am 
wirfoddolwyr i gymryd rhan mewn sesiynau profi i'n helpu i weld 
beth sy'n gweithio orau. Mae profi gyda defnyddwyr go iawn yn rhoi 
mewnwelediad i sut mae pobl yn defnyddio ein gwefan a sut allwn 
ei wella. Drwy brofi'r wefan, gallwn sicrhau bod newidiadau yn 
seiliedig ar anghenion defnyddwyr, yn hytrach na beth ry'n ni'n 
meddwl sydd angen ei wneud; ac mae hynny yn ei dro yn golygu 
gwefan gwell a haws ei defnyddio. 
 
Rhan o beth ry'n ni am ddarganfod wrth brofi'r wefan yw eich profiad 
chi o ddefnyddio'r wefan nawr: sut ydych chi'n defnyddio'r wefan; 
beth sy'n gweithio'n dd; a sut gall y wefan weithio'n well? Ond ry'n ni 
hefyd yn chwilio am syniadau ynghylch sut ddylai'r wefan edrych yn 
y dyfodol i'n helpu i'w adeiladu'n wahanol yn y dyfodol. 
 
Byddwch wedi gweld y diweddariad ym Mwletin 201 ar y prosiect 
ry'n ni'n gwneud ochr yn ochr â diweddaru'r wefan i symud ein 
canllawiau i fformat ar y we ac i'w wneud yn haws llywio drwyddo, a 
byddem yn arbennig o awyddus i gael eich mewnbwn yn y maes 
yna. 
 
Gellir cynnal sesiynau profi'n bersonol (yn ddibynnol ar leoliad), neu 
ar-lein neu dros y ffôn (fydd yn caniatáu i chi gymryd rhan o'ch desg 

 

 

Cynnwys 
 

Isetholiad Cynulliad 
Cenedlaethol Cymru 
 
Gwybodaeth ar isetholiad 
Cynulliad Cenedlaethol 
Cymru ar 6 Chwefror.

 
Diweddariad i wefan y 
Comisiwn 
 
Diweddariad ar y gwaith i 
foderneiddio gwefan y 
Comisiwn, gan gynnwys 
gwybodaeth manylion sut i 
gymryd rhan.

 
Diweddariad 
ymwybyddiaeth y 
cyhoedd: lansio 
hysbysebu amser 
allweddol 
 
Mwy o wybodaeth am 
weithgarwch ymwybyddiaeth 
y cyhoedd adegau allweddol 
a dolenni i'n hysbysebion.

 
 

Rydym yn cyhoeddi bwletinau yn 
rheolaidd. Maent yn un o'n prif 
ffyrdd o gyfathrebu gyda 
Swyddogion Canlyniadau, 
Swyddogion Cofrestru Etholiadol 
a'u staff. Mae rhifynnau'r 
gorffennol o Fwletinau Cymru, 
Lloegr a'r Alban ar gael yma. 
 
Gallwch hefyd danysgrifio i'n 
cylchlythyr Gweinyddiaeth 
Etholiadol. 
 
Rhowch wybod i ni am unrhyw 
newidiadau staff yn eich tîm. 
Bydd hyn yn helpu i ni sicrhau 
bod ein rhestr bostio yn gyfredol. 

eich hunan). Bydd y sesiynau yn cynnwys mynd drwy nifer o 
dasgau gosodedig gyda rhywun yn cofnodi ac yn arsylwi sut caiff y 
tasgau hynny eu perfformio. Dylai sesiynau bara awr ar y mwyaf, 
fydd yn cael eu cynnal yn ystod mis Ionawr a Chwefror a gallwn ei 
amseru i ffitio gyda'ch amserlen. Byddem yn gwerthfawrogi unrhyw 
gydweithwyr sy'n gallu ein cefnogi ni gyda phrofi yn Gymraeg. 
 
Os hoffech gymryd rhan yn y sesiynau profi, neu os oes gyda chi 
unrhyw gwestiynau am y gwaith yma, cysylltwch â ni. 

 

 

Diweddariad ymwybyddiaeth y cyhoedd: lansio hysbysebu 
amser allweddol 
 
Fel nodwyd ym Mwletin 202, ry'n ni'n treialu hysbysebu sy'n targedu 
pobl sy'n troi'n 18 oed neu ar ôl iddyn nhw symud cartref. 
 
Mae hyn bellach wedi cychwyn ar Facebook ac Instagram - gyda 
hysbysebion ar gyfer pobl ifanc sy'n troi'n 18 ac sy'n symud cartref - 
a bydd yn rhedeg nes 4 Mawrth. 
 
Ein bwriad yw addysgu pobl ynghylch pryd mae angen iddyn nhw 
gofrestru i bleidleisio a'u hannog i wneud drwy gydol y flwyddyn, ac 
nid yn unig yn y cyfnod cyn etholiad. 
 
Os yw'r cyfnod prawf yn llwyddiannus, byddwn yn estyn y 
gweithgarwch i adegau arall drwy gydol y flwyddyn.  

 
Y Comisiwn Etholiadol 
Tŷ'r Cwmnïau, Ffordd y Goron, Caerdydd, CF14 3UZ  
Ffôn: 0333 103 1929 
Textphone: 18001 020 7271 0500 
gwybodaeth@comisiwnetholiadol.org.uk 
www.comisiwnetholiadol.org.uk 

